
SURAT PEKELILING SETIAUSAHA KERAJAAN PAHANG
BILANGAN 7 TAHUN 2012

LANGKAH-LANGKAH PEMANTAUAN
PENGEMASKINIAN LAMAN WEB RASMI AGENSI

TUJUAN

Surat Pekeliling ini dikeluarkan bertujuan untuk memaklumkan langkah-Iangkah yang
perlu diambil oleh ketua agensi kerajaan di Negeri Pahang untuk memantau usaha
pengemaskinian maklumat laman web rasmi agensi masing-masing.

LATAR BELAKANG

2. Pada masa kini laman web adalah merupakan salah satu saluran rasmi kerajaan
dan menjadi sumber rujukan utama kepada orang ramai untuk mendapatkan maklumat
yang terkini mengenai perkhidmatan yang disediakan oleh agensi kerajaan.

I

3. Bagi memudahkan agensi menguruskan laman web, Unit Pemodenan Tadbiran
dan Perancangan Pengurusan Malaysia (MAMPU) telah mengeluarkan dokumen untuk
dijadikan panduan dalam pembangunan dan penyelenggaraan laman web/portal sektor
awam iaitu Pekeliling Am Bilangan 1 Tahun 2006.

4. Selaras dengan hasrat Kerajaan untuk menyediakan laman web yang lebih
berdaya saing, Perbadanan Pembangunan Multimedia Malaysia (MOec) telah
menjalankan penilaian dan sistem pemarkahan yang selaras kepada agensi Kerajaan
Malaysia secara tahunan. MOeC juga telah menyediakan dokumen mengenai kriteria
Penilaian Laman Web dan Portal Agensi Kerajaan Malaysia (MPGWA) yang boleh
dimuatturun dari laman web www.mscmalaysia.my.



5. Pada tahun 2011, sejumlah 3 laman web agensi di negeri Pahang iaitu laman
web rasmi negeri Pahang (pahang.gov.my) yang ditadbir oleh Pejabat Setiausaha
Kerajaan Pahang, laman web Jabatan Perhutanan Negeri Pahang
(forestry.pahang.gov.my) dan laman web Universiti Malaysia Pahang (ump.edu.my)
serta semua 11 Pihak Berkuasa Tempatan Negeri Pahang telah dianugerahkan Sijil
Penarafan Lima Bintang oleh Perbadanan Pembangunan Multimedia Malaysia (MDeC) .

.PELAKSANAAN

6. Semua agensi kerajaan di negeri Pahang yang telah mencapai Penarafan Lima
Bintang diminta berusaha mengekalkan rekod pencapaian tersebut dan bagi agensi
yang belum mencapai penarafan tersebut diminta mempertingkatkan usaha mencapai
Penarafan Lima Bintang bagi laman web masing-masing. Semua agensi juga diminta
menjadikan Pekeliling Am Bilangan 1 Tahun 2006 yang dikeluarkan oleh MAMPU dan
Kriteria Penilaian Laman Web dan Portal Agensi Kerajaan Malaysia yang dikeluarkan
oleh MDeC sebagai panduan.

7. Bagi mencapai tujuan tersebut di atas, semua ketua agensi kerajaan di Negeri
Pahang diminta mengambil tindakan berikut :-

7.1. Membincangkan perihal pemantauan pengemaskinian laman web agensi
sebagai agenda tetap dalam Mesyuarat Pengurusan Agensi pada setiap
bulan terutamanya bagi tujuh (7) kriteria berikut :

i. Berita r Aktiviti , Peristiwa Terkini
ii. Pengumuman , Makluman , Hebahan
iii. Keratan , Kenyataan , Rencana Akhbar
iv. Poster' Banner
v. Tawaran Tender' Sebutharga , Jawatan Kosong
vi. Statistik Pencapaian Piagam Pelanggan dan Statistik
Perkhidmatan Online
vii. Maklumat Anggota Pentadbiran dan Pengurusan Atasan

7.2. Memastikan maklumat yang dipaparkan adalah terkini dan berasaskan
fakta sebenar.

7.3. Mengemukakan maklumbalas mengenai laman web masing-masing
dalam Mesyuarat Jawatankuasa Induk Laman Web Negeri Pahang yang
dipenqerusikan oleh YB Setiausaha Kerajaan Pahang sekiranya laporan
pemantauan laman web yang dibentangkan oleh Setiausaha Bahagian
Teknologi Maklumat Pejabat Setiausaha Kerajaan Pahang mendapati
laman web agensi gagal memenuhi kriteria yang ditetapkan.

TARIKH KUATKUASA

8. Surat pekeliling ini berkuatkuasa serta merta.

Sekian. Terima kasih.

It Komited, Proaktif, Responsif 11

Tarikh: /? Julai 2012

Salinan Kepada :

YB Pegawai Kewangan Negeri Pahang

Timba!an Setiausaha Kerajaan Negeri Pahang (Pengurusan)

